
Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ

1. Անհրաժեշտությունը` պայմանավորված է ՀՀ ոստիկանության անձնագրային վիզաների վարչության (այսուհետև՝ ԱՎՎ) բնականոն գործունեության ապահովմանն անհրաժեշտ որոշակի ապրանքների, աշխատանքների, ծառայությունների ձեռք բերման նպատակով ֆինանսական միջոցներ նախատեսելու հանգամանքով : 

2. Ընթացիկ իրավիճակը և խնդիրները.

Որոշման նախագծով առաջարկվում է արտաբյուջետային միջոցների մուտքերն ավելացնելու, ինչպես նաև նախահաշվային ծախսերի հոդվածային վերաբաշխումների, տարեսկզբի ազատ մնացորդի հաշվին ապահովել անհրաժեշտ ծախսերի ֆինանսավորումը: 

Այսպես.

<<ՀՀ 2019 թվականի պետական բյուջեի մասին>> ՀՀ օրենքով և ՀՀ կառավարության 2018 թվականի դեկտեմբերի 27-ի թիվ 1515-Ն որոշման 6-րդ հավելվածի, ըստ պատասխանատու պետական կառավարման մարմինների, 5.5.4 կետով արտաբյուջետային միջոցների գծով մուտքերը սահմանվել է 610.0 մլն. դրամ:

2018 թվականին այս ուղղությամբ փաստացի մուտքերը կազմել են 672,8 մլն դրամ: Հաշվի առնելով 2019 թվականի 1-ին եռամսյակում փաստացի մուտքերի առաջանցիկ տեմպը՝ փաստացի մուտքերը կազմել են 150,1 մլն դրամ պլանավորված 135,0 մլն դրամի համեմատ (2018 թվականի 1-ին եռամսյակում փաստացի մուտքերը կազմել են 141,2 մլն դրամ), ինչպես նաև, որ 2019 թվականին անձնագրային ոլորտը կարգավորող օրենսդրական փոփոխություններ չեն նախատեսվում, ուստի որոշման նախագծով նախատեսվում է եկամուտները ավելացնել 65.0 մլն. դրամով կամ 10.65 %-ով և այն սահմանել 675.0 մլն. դրամ տարեկան գումարով (2018 թվականի փաստացի մուտքերի, 2019 թվականի ծրագրային ցուցանիշների վերաբերյալ տեղեկանքը կցվում է):

Նույն որոշման <<Աջակցություն ՀՀ ոստիկանության անձնագրային և վիզաների վարչության կողմից ծառայությունների մատուցմանը>> 9010 ծրագրով արտաբյուջետային միջոցների գծով ծախսերի չափ է սահմանվել 610.0 մլն. դրամ, որը նախատեսվում է ավելացնել 200.85 մլն. դրամով (ներառյալ տարեսկզբի՝ 135.85 մլն. դրամ մնացորդը) կամ 32.9 %-ով և տարեկան գումարը սահմանել 810.85 մլն. դրամի չափով:  

Որոշման նախագծով նախատեսվում է կատարել հետևյալ ավելացումները.
Կապի ծառայություններ (4214 հոդված) – 3.0 մլն. դրամ: Գումարը նախատեսվում է անձնագրային ստորաբաժանումների բնականոն աշխատանքի ապահովման նպատակով փոստային ծառայություններ ձեռք բերելու համար:
Վերը նշված ծառայությունների մատուցման գծով գնումը նախատեսվում է ձեռքբերել ՄԱ գնման ձևով՝ հիմք ընդունելով ՀՀ կառավարության 04.05.2017թ.-ի թիվ 526-Ն որոշման 23-րդ կետի 4-րդ ենթակետի 14-րդ տողը՝ փոստային կապի ծառայություններ:
Մասնագիտական ծառայություններ (4241 հոդված) – 1.5 մլն. դրամ: Գումարն առաջարկվում է ուղղել ՀՀ ոստիկանության անձնագրային և վիզաների վարչության վարչական շենքի տեխնիկական վիճակի գործիքային հետազննության աշխատանքները ֆինանսավորելու ուղղությամբ (հիմքերի գրունտի ինժիներաերկրաբանական (նմուշների լաբորատոր փորձարկումներով), կրող կոնստրուկցիաների ամրության և տատանման պարբերության գործիքային մեթոդներով չափման և այլ աշխատանքներ): Գնորոշման վերաբերյալ հաշվարկը կցվում է :
Շենքերի և կառույցների ընթացիկ նորոգում և պահպանում (4251 հոդված) – 2.0 մլն. դրամ: <<ՀՀ 2019 թվականի պետական բյուջեի մասին>> ՀՀ օրենքով ՀՀ ոստիկանության ծախսային հոդվածներում նախատեսված չեն ՀՀ ոստիկանության անձնագրային և վիզաների վարչության, Երևան քաղաքի անձնագրային ստորաբաժանումների վարչական շենքերում ըստ անհրաժեշտության ընթացիկ նորոգման աշխատանքներ կատարելու համար ծախսեր: Նշված ստորաբաժանումներում քաղաքացիներին ծառայությունների մատուցման բնականոն ընթացքն ապահովելու, ինչպես նաև աշխատանքային նորմալ պայմաններ ապահովելու համար առաջարկվում է նախատեսել համապատասխան ֆինանսական միջոցներ:   
Մեքենաների և սարքավորումների ընթացիկ նորոգում և պահպանում (4252 հոդված) – 0.7 մլն. դրամ: 2018-2019թթ. ԱՎՎ և նրա ենթակա 62 տարածքային անձնագրային ստորաբաժանումները քաղաքացիներին պատշաճ կերպով ծառայություններ մատուցելու նպատակով ապահովվել են շուրջ 70 հատ լրացուցիչ քանակությամբ պատճենահանման և տպիչ սարքերով, որով և պայմանավորված անհրաժեշտություն է առաջանում ֆինանսական միջոցներ հատկացնել շահագործվող տպիչ և պատճենահանող սարքերի սպասարկման և վերալիցքավորման ծառայությունների ձեռքբերման համար (մեկ վերանորոգման կամ լիցքավորման արժեքը կազմում է 4000-5000 դրամ): Այդ իսկ պատճառով մինչև տարեվերջ կանխատեսվում է, որ կպահանջվի 0.7 մլն դրամ:
Գրասենյակային նյութեր և հագուստ (4261) հոդված – 60.6 մլն. դրամ: Նախատեսվում է ձեռք բերել անձնագրերի տպագրման համար անհրաժեշտ նյութեր՝ քարտրիջներ և տպագրական սարքերի մասեր, նոր ձեռք բերվող տպիչների և պատճենահանող սարքերի տոներային քարտրիջներ, A4 ֆորմատի թուղթ: Քանի որ 2019 թվականին նախատեսվում են ձեռք բերել անձնագիր տպագրող, տպիչ և պատճենահանող նոր սարքեր, հետևաբար դրանց շահագործումն, ինչպես նաև 2019 թվականին անձնագրերի տպագրման աշխատանքների անընդհատությունն ապահովելու համար անհրաժեշտություն է առաջացել ձեռքբերել լրացուցիչ տպագրական նյութեր: 
Կենցաղային և հանրային սննդի նյութեր (4267) հոդված –0.6 մլն. դրամ: Գումարը նախատեսվում է ուղղել անձնագրային ստորաբաժանումների համար անհրաժեշտ ցերեկային լամպերի և լուսամփոփների ձեռք բերմանը: 

Հատուկ նպատակային այլ նյութեր (4269) հոդված – 0.4 մլն. դրամ: 2019 թվականին նախատեսվում է ավարտել ՀՀ ոստիկանության անձնագրային և վիզաների վարչության Շենգավիթի, Վաղարշապատի և Կապանի անձնագրային ստորաբաժանումների կապիտալ վերանորոգման աշխատանքները, որոնք շահագործման հանձնելուց առաջ անհրաժեշտ է ապահովել համապատասխան կահավորմամբ: Այդ նպատակով պլանավորվում է ձեռքբերել ցուցանակներ. 2019 թվականին հաստատված գնումների պլանով դրանք նախատեսված չեն:  
Վարչական սարքավորումներ (5122) հոդված – 132.1 մլն. դրամ: Գումարը նախատեսվում է ուղղել ՀՀ ոստիկանության անձնագրային և վիզաների վարչության կարիքների համար համակարգիչների, տպիչ սարքեր և շերտավարագույր ձեռք բերելուն: Ներկայումս ՀՀ ոստիկանության անձնագրային և վիզաների վարչության հաշվեկշռում (ներառյալ բոլոր տարածքային անձնագրային ստորաբաժանումները, սահմանային անցման բաժանմունքները) առկա են 682 համակարգիչ, որոնց մեծ մասը՝ 474 հատը, շահագործման մեջ են 5-14 տարի՝ հիմնականում գտնվելով դուրսգրման փուլում, կամ շահագործման ժամանակ աշխատելով խափանումներով՝ պարբերաբար ենթարկվելով նորոգումների, ինչով պայմանավորված խանգարվում է անձնագրային ստորաբաժանումների աշխատանքային բնականոն ընթացքը, իսկ քաղաքացիներին ծառայություններ մատուցելիս հաճախ առաջանում են անհարմարություններ: Նախատեսվում է փուլային եղանակով փոխարինել շահագործումից դուրս եկող համակարգիչները, և նախատեսվում է ձեռք բերել 1120 համակարգիչ՝ յուրաքանչյուրը 310,0 հազար դրամով: Պլանավորվում է անձնագրային ստորաբաժանումների համար ձեռք բերել արագագործ՝ ավելի քան 60 էջ/ր տպագրման արագությամբ և մեկ քարտրիջը ոչ պակաս 11.000 էջ տպագրելու հնարավորությամբ տպիչ սարքեր, ինչպես նաև 100 հատ արագագործ պատճենահանման մեքենաներ՝ ըստ անհրաժեշտության քաղաքացիների կողմից ներկայացված փաստաթղթերը տեղում պատճենահանելու նպատակով (քաղաքացիներից փաստաթղթերի պատճենները չպահանջելու նպատակով): 2019 թվականին նախատեսվում է ավարտել ՀՀ ոստիկանության անձնագրային և վիզաների վարչության Շենգավիթի, Վաղարշապատի և Կապանի անձնագրային ստորաբաժանումների կապիտալ վերանորոգման աշխատանքները, որոնք շահագործման հանձնելուց առաջ անհրաժեշտ է ապահովել համապատասխան կահավորմամբ: Այդ նպատակով 8.6 մլն. դրամ նախատեսվում է ուղել գրասենյակային կահույքի ձեռք բերմանը:     
3. Կարգավորման նպատակը և բնույթը. 

Կարգավորման նպատակը Հայաստանի Հանրապետության ոստիկանության մի շարք  ստորաբաժանումների շենքային (աշխատանքային) պայմանների ու տեխնիկական հագեցվածության բարձրացումն է։

4. Նախագծի մշակման գործընթացում ներգրավված ինստիտուտները և անձինք.

ՀՀ ոստիկանության անձնագրային և վիզաների վարչություն։
 5. Ակնկալվող արդյունքը. 

ՀՀ ոստիկանության անձնագրային և վիզաների վարչության կողմից մատուցվող ծառայությունների որակի բարձրացում:
ՀՀ  ոստիկանություն
	Ծառայության անվանումը
	Վճարի չափը /դրամ/
	2018թ. փաստացի
	2019թ. պլանավորված
	2019թ. առաջարկվող փոփոխությունից հետո

	
	
	քանակը
	մուտքերը /հազ. դրամ/
	քանակը
	մուտքերը /հազ. դրամ/
	քանակը
	մուտքերը /հազ. դրամ/

	ՀՀ քաղաքացու կորած անձնագրի փոխարեն նոր անձնագիրը մեկ աշխատանքային օրվա ընթացքում տալու ծառայություն
	60000
	706
	42.360,0
	662
	39.720,0
	700
	42.000,0

	ՀՀ քաղաքացու կորած անձնագրի փոխարեն նոր անձնագիրը 3-րդ աշխատանքային օրը տալու ծառայություն
	50000
	492
	24.600,0
	414
	20.700,0
	500
	25.000,0

	ՀՀ քաղաքացու կորած անձնագրի փոխարեն նոր անձնագիրը 5-րդ աշխատանքային օրը տալու ծառայություն
	40000
	564
	22.560,0
	475
	19.000,0
	550
	22.000,0

	Մեկ աշխատանքային օրվա ընթացքում ՀՀ քաղաքացու անձնագիր տալու կամ փոխանակելու ծառայություն
	20000
	13834
	276.680,0
	13130
	262.600,0
	14000
	280.000,0

	ՀՀ քաղաքացու անձնագիրը 3-րդ աշխատանքային օրը տալու կամ փոխանակելու ծառայություն
	10000
	13358
	133.580,0
	11980
	119.800,0
	13200
	132.000,0

	Կորած նույնականացման քարտի փոխարեն նոր նույնականացման քարտը մեկ աշխատանքային օրվա ընթացքում տալու ծառայություն
	40000
	53
	2.120,0
	50
	2.000,0
	50
	2.000,0

	Կորած նույնականացման քարտի փոխարեն նոր նույնականացման քարտը 3-րդ աշխատանքային օրը տալու ծառայություն
	20000
	144
	2.880,0
	115
	2.300,0
	150
	3.000,0

	Մեկ աշխատանքային օրվա ընթացքում նույնականացման քարտ տալու կամ փոխանակելու ծառայություն
	20000
	1687
	33.740,0
	1350
	27.000,0
	1700
	34.000,0

	Նույնականացման քարտը 3-րդ աշխատանքային օրը տալու կամ փոխանակելու ծառայություն
	10000
	1734
	17.340,0
	1420
	14.200,0
	1700
	17.000,0

	ՀՀ պետական սահմանի անցակետերում օտարերկրյա պետություններում անձնագրի վավերականության ժամկետի մասին նշում կատարելու ծառայություն
	10000
	7669
	76.690,0
	6550
	65.500,0
	7700
	77.000,0

	ՀՀ քաղաքացու անձնագիրը (կենսաչափական տվյալներով) 5-րդ աշխատանքային օրը տալու կամ փոխանակելու ծառայություն
	5000
	2116
	10.580,0
	1916
	9.580,0
	2200
	11.000,0

	Նույնականացման քարտը 5-րդ աշխատանքային օրը տալու կամ փոխանակելու ծառայություն
	5000
	5948
	29.740,0
	5520
	27.600,0
	6000
	30.000,0

	ԸՆԴԱՄԵՆԸ
	x
	48305
	672.870,0
	43582
	610.000,0
	48450
	675.000,0

